
TANGAZO LA SERIKALI Na. 14 La tarehe 1/1/2016

SHERIA YA FEDHA YA SERIKALI ZA MITAA 1982
(SURA YA 290)

SHERIA NDOGO
__________

(Chini ya Kifungu cha 6(1) na Kifungu cha 16(1))
_________

SHERIA NDOGO ZA HALMASHAURI YA MOROGORO (USHURU WA HUDUMA)
ZA MWAKA, 2015

1. Sheria  Ndogo  hizi  zitajulikana  kama  Sheria  Ndogo  za
Halmashauri ya Wilaya   ya Morogoro (Ushuru wa Huduma), 2015 na
zitaanza  kutumika  mara  baada  ya  kutangazwa  kwenye  Gazeti  la
serikali. 

2. Sheria Ndogo hizi zitatumika katika eneo lote la Mamlaka ya
Halmashauri  ya Wilaya ya Morogoro.

3. Katika  Sheria  Ndogo  hizi,  isipokuwa  tu  kama  itaelekezwa
vinginevyo:

“Afisa Mwenye Mamlaka” maana yake ni mwajiriwa wa Halmashauri
mwenye mamlaka ya kusimamia Sheria Ndogo hizi;

 “Biashara”  maana  yake  ni  aina  yoyote  ya  biashara,  shughuli  ya
kitaaluma au ufundi pasipo kuhusisha ajira;

“Halmashauri” maana yake ni Halmashauri ya Wilaya ya Morogoro;
“Kipindi  cha  kufunga  hesabu”  maana  yake  ni  kipindi  ambacho  mtu

anafunga hesabu za biashara yake;
“Makadirio” maana yake ni makadirio yote au makadirio ya nyongeza

ya mapato chini ya Sheria Ndogo hizi;
“Marejesho ya awali ya hesabu za mapato”maana yake ni marejesho ya

hesabu  katikati  ya  muda  yanayohitajika  wakati  wa  kipindi  cha
kipindi cha hesabu za taasisi ya biashara au wakala chini ya kifungu
cha 5 cha Sheria  Ndogo hizi kwa biashara iliyo ndani ya eneo la
mamlaka ya halmashauri;

“Marejesho  ya  mwisho  ya  mapato”  maana  yake  ni  marejesho  ya
mwisho ya hesabu za mapato yanayofanywa na taasisi ya biashara

ua  wakala  baada  ya  mwisho  wa  mwaka  wa  biashara  chini  ya
kifungu  cha  8  cha  Sheria  Ndogo  hizi pamoja  na  nyaraka
zitakazohitajika chini ya Sheria hizi Ndogo;

“Mkurugenzi”  maana  yake  ni  mkurugenzi  wa  Halmashauri,  na
itahusisha pia kaimu Mkurugenzi;

“Mlipa kodi” maana yake  ni  biashara ya  mahali  pamoja inayopaswa
kulipa ushuru chini ya Sheria Ndogo hizi;

“Mkusanyaji  wa  ushuru”maana  yake  ni  mtu  yeyote   maalumu
aliyeteuliwa na mkurugenzi chini ya Sheria Ndogo hizi ili akusanye
ushuru;

“Mwaka  wa  mapato”  maana  yake  ni  mwaka  unaoanza  Januari  hadi
Disemba;

 “Pato  la  Jumla”  maana  yake  ni  jumla  ya  mauzo  au  stakabadhi
zinazohusisha kodi mbalimbali.

“Taasisi ya Kibiashara” ni taasisi inayojihusisha na shughuli za uchumi
kama  vile  viwanda,  shughuli  za  kilimo,  usambazaji  bidhaa  na
huduma hususani usafirishaji wa bidhaa na Huduma;

“Taarifa ya mapato’ maana yake ni taarifa, kumbukumbu za hesabu au
taarifa yoyote inayohusu kiwango na thamani halisi ya kifedha ya
bidhaa na huduma zinazotolewa kibiashara inahusisha, marejesho
ya awali na marejesho ya mwisho;

“Ushuru”maana  yake  ni  ushuru  unaotozwa  au  kukusanywa  na
halmashauri.

SEHEMU YA II
USIMAMIZI WA USHURU

4. Halmashauri itatoza ushuru wa asilimia 0.3 ya pato la jumla kwa
mwaka  kwa  wafanyabiashara  waendeshao  shughuli  zote  ikiwa  ni
pamoja  na  shughuli  za  viwanda,  shughuli  za  kilimo,  usambazaji  wa
bidhaa, utoaji wa huduma za kibiashara na uingizaji wa bidhaa ndani ya
eneo la mamlaka ya Halmashauri.

5. Kwa lengo la kubaini pato la jumla,  Mkurugenzi kwa njia ya
maandishi  ataagiza  mlipa  ushuru  au  mkusanya  ushuru  kupeleka
marejesho  ya  mapato  yenye  taarifa  zote  kuhusiana  na  shughuli  za
kibiashara ikiwa ni pamoja na kipimo na thamani ya kifedha ya bidhaa
zinazozalishwa, zinazoingizwa, zinazosambazwa, au kuuzwa kibiashara
na taarifa ya kifedha ndani ya muda mwafaka ikiwa si zaidi ya siku 30
tangu kutoka kwa tangazo.

6. Kwa  njia  ya  tangazo la  maandishi,  mkurugenzi  ataagiza  mtu
yeyote  mwenye  taarifa  za  taasisi  ya  kibiashara  au  wakala  mwenye
wajibu wa kulipa ushuru kwa mujibu wa Sheria Ndogo hizi, kupeleka
taarifa hizo ndani ya muda wa siku theathini tangu kutoka kwa tangazo.

7. Mkurugenzi au Afisa yeyote mwenye mamlaka anaweza kuingia
katika eneo lolote la biashara ya mlipa ushuru au mkusanya ushuru kwa
lengo la kuchunguza na kupima kumbukumbu za biashara, vitabu vya
hesabu na taarifa nyingine muhimu na kuendesha uchunguzi ili kubaini
deni halisi la mlipa ushuru.

8. Kwa lengo la kupata taarifa kama ilivyoelezwa katika vifungu
vilivyotangulia  ndani  ya  Sheria  ndogo  hizi,  Mkurugenzi  au  Afisa
mwenye  mamlaka  anaweza  kumtaka  mfanyabiashara  yeyote
anayestahili kulipa ushuru wa huduma au kukutana naye katika muda
na sehemu itakayopangwa ili kupata taarifa sahihi juu ya mapato yake.

9. –(1)  Kila  mlipa  ushuru  atapaswa  kuwasilisha  marejesho  ya
awali ya hesabu za mapato na kulipa ushuru stahili ambao hulipwa na
taasisi za kibiashara au wakala kwa muda utakaopangwa ambapo:-

(a) Kwa  waingizaji  wa  bidhaa  toka  nje  ya  nchi,  ndani  ya  muda
utakaopagwa na kamishna wa forodha lakini isiwe baada ya muda
unaopaswa kulipwa kwa kodi na Kodi za kawaida.

(b)   Kwa viwanda vya  uzalishaji,  ndani  ya  muda utakaopangwa na
kamishna wa kodi ya mauzo au ongezeko la thamani lakini isiwe
baada ya muda wa ulipaji kodi ya mauzo na kodi ya kawaida au
kodi ya ongezeko la thamani.

(c) Kwa mazingira mengine, kwa awamu sawa nne awamu ya kwanza
iwe ndani ya miezi mitatu tangu kuanza kwa mwaka wa fedha.

(2) Pale ambapo ushuru wa awali unapolipwa chini ya sheria ndogo
hizi taasisi yoyote ya kibiashara au wakala ambaye kipindi cha hesabu
kilianza kabla ya Julai mosi ya Mwaka ambao ushuru huo unadaiwa,
atawajibika kulipa ushuru wa awali kwa uwiano wa kuanzia Julai Mosi
ya  mwaka kipidi cha hesabu kilipoanza hadi mwisho wa kipindi cha
hesabu za mwaka.

10.  -(1) Kwa lengo la makadirio, ukusanyaji na madai ya ushuru
wa  awali,  Mkurugenzi  anaweza  kumteua  Kamishna  wa  forodha  au
kamishna wa kodi  ya  mapato kukadiria,  kukusanya  na kulipa ushuru
kwa Halmashauri ndani ya muda uliopangwa chini ya kifungu cha 9 cha
sheria ndogo hizi na itakuwa kama ifuatavyo:-

(a) Kwa upande wa kamishna wa forodha kiwango cha ushuru
kitakuwa  asilimia  (0.3%)  ya  thamani  ya  bidhaa  pamoja
gharama za uingizaji wa bidhaa na kodi.

(b) Kwa  upande  wa  kamishna  wa  kodi  ya  mauzo  au  kodi  ya
ongezeko la thamani kiwango cha ushuru kitakuwa asilimia
(0.3%)  ya  bei  ya  kiwandani  ya  bidhaa  pamoja  na  kodi  ya
mauzo.

(c) Kwa  upande  wa  Kamishna  wa  kodi  ya  mapato,  kiwango
kitakuwa asilimia (0.3%) ya pato la jumla.

 (2)  Kwa lengo la makadirio, ukusanyaji na madai ya ushuru wa
awali,  Mkurugenzi  anaweza  kumteua  Kamishna  wa kodi  ya  mapato
kukadiria na kukusanya ushuru wa mwisho ndani ya muda uliopangwa
chini ya kifungu cha 11 cha sheria ndogo hizi.

(3) Mkusanya ushuru yeyote au mlipa ushuru anaeshindwa kulipa
ushuru  anaodaiwa au  kutoka  kwa mlipaji,  atachukuliwa  kuwa  mlipa
ushuru  na  atawajibika  kana  kwamba  anadaiwa  yeye  mwenyewe  na
Halmashauri,  na  hatua za  madai  juu ya  makusanyo  hayo  zitafanywa
dhidi yake kana kwamba ndiye mlipa ushuru.

(4)  Pasipo  kuathiri  kifungu  cha  11(I)  cha  sheria  ndogo  hizi,
Mkurugenzi  anaweza  kuteua  taasisi  yoyote  ya  kibiashara  au  wakala
kuwa mkusanya ushuru, na taasisi hiyo itakuwa na wajibu wa:-

(a)  Kuwasilisha  taarifa  au  marejesho  kama  inavyoelekezwa  na
sheria ndogo hizi.

(b) Kulipa ushuru wa awali  au kufanya  makadirio ya  mwisho ya
ushuru na kulipa ndani ya muda kwa wakati mmoja au kwa awamu nne
kama  inavyoelekezwa  na  kifungu  cha  10  au  kifungu  cha  13(1)  cha
sheria ndogo hizi.

11. Kila  mkusanya  ushuru  au  kikundi  chochote  cha  watu  au

kampuni yoyote iliyoteuliwa kukusanya ushuru itaandaa marejesho ya
hesabu katika muda utakaopangwa na Halmashauri na kutazimika:

(a) Kuwasilisha taarifa  za  hesabu kwa Mkurugenzi  au Afisa
mwenye mamlaka.

(b) Kuwasilisha Halmashauri malipo ya ushuru uliokusanywa
ndani ya muda uliopangwa.

12. (1)  Kila  mlipa  ushuru  atalazimika  kuwasilisha  hesabu  za
mwisho  kwa mamlaka  ndani  ya  miezi  minne  tangu kumalizika  kwa
kipindi  cha  hesabu  zinazohusiana  na  ushuru,  kwa  kuonesha  pato  la
jumla na kulipa ushuru kwa awamu moja.

(2) Iwapo mlipa ushuru au mkusanya ushuru atakuwa amewasilisha
hesabu za biashara, Afisa mwenye mamlaka anaweza:-

(a)   Kuikubali taarifa na kukadiria ushuru kwa misingi ya taarifa
ya hesabu za biashara.

(b)   Kama atakuwa na sababu ya msingi kuamini kuwa taarifa
ya hesabu si sahihi na si ya kweli, ataamua kupanga kiasi
cha pato la mlipa ushuru na kumkadiria ushuru stahili.

(3)  Iwapo mlipa ushuru atakuwa hajawasilisha taarifa ya  mapato
kwa mwaka wowote wa mapato, iwe ni kwa kutakiwa na Mkurugenzi
kufanya hivyo au la,  na Afisa mwenye  mamlaka akaona kuwa mlipa
ushuru husika anapaswa kulipa ushuru kwa mwaka  husika,  anaweza
kukadiria  kiasi  cha  pato  la  mlipa  ushuru,  lakini  makadirio  hayo
hayatamwondolea  mlipa  ushuru  madai  mengine  yatakayotokana  na
ukwepaji huo wa ushuru kama inavyobainishwa na Sheria Ndogo hizi.  

(4)  Ushuru  utakaokadiriwa  chini  ya  Sheria  Ndogo  hizi  utalipwa
ndani ya siku 30 tangu kutolewa kwa taarifa ya makadirio.

13.  -(1)  Mtu  yeyote  asiyewasilisha  hesabu  za  biashara  au
anayewasilisha taarifa zisizokuwa sahihi kuhusiana na mwaka wowote
wa  mapato  chini  ya  Sheria  Ndogo  hizi  ndani  ya  muda  uliopangwa,
atalazimika kulipa malipo ya ziada ya ushuru sawa na asilimia (1.5%)
kwa mwezi.

(2) Mtu yeyote  asiyewasilisha hesabu za mapato kwa mwaka wa

mapato au anayewasilisha  taarifa zisizokuwa sahihi ili kuathiri wajibu
wake  wa  kulipa  ushuru   atalazimika,  iwapo  kutokufanya  hivyo  au
taarifa yake  ilitokana na udanganyifu,  au uzembe,  atalipa ushuru wa
ziada sawa na asilimia hamsini (50%) ya tofauti ya ushuru wa taarifa
iliyowasilishwa na kiwango cha ushuru kitakachokuwa kimekadiriwa.

14. -(1) Pale ambapo ushuru unakuwa haujalipwa baada ya  muda
unaopangwa chini ya sheria ndogo hizi, Mlipa ushuru atalipa ziada ya
asilimia  (1.5%)  kwa  mwezi  au  sehemu  ya  malipo  itaongezeka  na
kulipwa sambamba na malipo ya jumla kuu isiyohusisha adhabu.

(2) Ongezeko la ziada chini ya sheria ndogo hizi itachukuliwa kama
ushuru,  na  hatua  zote  za  makusanyo  zitakuwa  sawa  na  ushuru
unaolipwa na mlipa ushuru.

SEHEMU YA III
MAKOSA NA ADHABU ZAKE

15.Mtu yeyote pasipo sababu za msingi:-

(a) Akashindwa kuwasilisha taarifa sahihi za mapato na kwa ukamilifu
kwa mujibu wa Sheria Ndogo hizi;

(b) Akashindwa  kuwasilisha  taarifa  za  mapato,  nyaraka  au  kitu
chochote kinachotakiwa kuwasilishwa Halmashauri ndani ya muda
unaotajwa na Sheria Ndogo hizi;

(c) Akashindwa  kutunza  kumbukumbu,  vitabu  au  hesabu  kama
inavyotakiwa chini ya Sheria Ndogo hizi;

(d)  Akashindwa kutoa kumbukumbu au waraka wowote kwa ajili ya
uchunguzi kama ilivyotakiwa kwenye tangazo lililopelekwa kwake
chini ya Sheria Ndogo hizi;

(e) Akiwa  si  mkaguzi  na  wala  si  Mhasibu  mwenye  mamlaka
akathibitisha  taarifa  ya  awali  au  taarifa  ya  mwisho  ya  mapato,
atakuwa ametenda kosa na akitiwa hatiani atalazimika kulipa faini
ya shilingi elfu hamsini au kutumikia kifungo cha miezi kumi na
mbili au vyote faini na kifungo.

16.Mtu yeyote pasipo sababu za msingi:-
(a) Akaandaa taarifa  ya  uongo kwa kuacha au kwa kupunguza

mapato halisi vile ilivyotakiwa iwe kwenye taarifa;

(b) Akaandaa taarifa za uongo kinyume na vile avyodaiwa;

(c) Akatoa  taarifa  yoyote  ya  uongo kuhusiana  na  jambo  lolote
linaloathiri malipo ya ushuru yake mwenyewe au malipo ya
mtu mwingine;

(d) Akaandaa,  akaendeleza ua akampa mamlaka ya  kuandaa au
kuendeleza  vitabu  vya  kughushi  vya  hesabu  za  fedha  au
kumbukumbu nyinginezo,  akafanya  udanganyifu  au akampa
mamlaka mtu mwingine ya kufanya udanganyifu katika vitabu
vya hesabu za fedha au kumbukumbu, au

(e) Akatumia  udanganyifu  wa  aina  yoyote,  au  akampa  mtu
mwingine  mamlaka  ya  kutumia  udanganyifu  atakuwa
ametenda kosa na akitiwa hatiani atalazimika kulipa faini ya
ya shilingi elfu hamsini ua kutumikia kifungo cha miezi 12 au
vyote fine na kifungo.

17.  Mtu yeyote ambaye kwa namna yoyote anamzuia au kujaribu
kumzuia  Afisa  wa  mamlaka  kutekeleza  majukumu  yake  au  kutumia
uwezo alionao chini ya  sheria ndogo hizi, atakuwa ametenda kosa na
akitiwa  hatiani  atapaswa  kulipa  faini  isiyozidi  shilingi  elfu  hamsini
(50,000) au kifungo cha miezi 12 au vyote faini na kifungo.

18.  Pale  mtu  yeyote  anapokuwa  ametenda  kosa  chini  ya  sheria
ndogo hizi, Mkurugenzi anaweza kulitatua suala hilo kwa kumtaka mtu
huyo kulipa kiasi cha fedha vile atakavyoona inafaa ilimradi kiasi hicho
kisiwe chini ya shilingi elfu kumi kwa kila kosa.

Nembo  ya  Halmashauri  imegongwa  katika  Sheria  ndogo  hizi
kufuatia azimio lililopitishwa katika Mkutano wa Baraza la Madiwani
la Halmashauri ya Wil aya ya Morogoro uliofanyika mnamo tarehe 30

Aprili 2013 na Nembo iligongwa mbele ya:-

YONA L. MAKI,

Mkurugenzi Mtendaji (W)
Halmashauri ya Wilaya ya Morogoro

Kibena N Kingo,
Mwenyekiti

Halmashauri ya Wilaya ya  Morogoro

NAKUBALI,

Dodoma,                                                           MHE. MIZENGO P. PINDA,
17 Septemba, 2015                                                         Waziri Mkuu

